Baixo Mifio —

LOCALIZACION

Dende a PO-404, na altura de Para-
mos (km 3,4) céllese unha estradina
rectilinea que pasados 200 m vai dar
xusto & beirifia do rio. O punto de ob-
servacion atépase a caron do panta-
|an dun clube de remo, uns 150 m rio
abaixo.

Ribeira de Paramos

Os Campos. (Paramos, Tui)

Coordenadas: 42° 03' 22" N/ 8° 36" 11" O

‘ Punto principal - - - - Proposta de percorrido

PROPOSTA DE OBSERVACION

A pista que vai rio arriba, pola senda Areeiros-Penedo é agradable de camifar e
permite explorar o arboredo da ribeira e as carballeiras con freixos dos bancos
fluviais.

A cobertura da vexetacion da ribeira & considerable polo que compre aprovei-
tar os ocos na espesura para ollar o rio e as illas da beira portuguesa.

HABITATS

As augas do rio son mansas, propias dos cursos baixos fluviais. Malia atoparnos
a mais de 40 km da desembocadura, apréciase a influencia marifia no efecto
das mareas e na entrada de peixes de augas salobres. As illas fluviais (Insua
Grande e illa do Terrao) estan cubertas en boa parte por bosque de ribeira,
ademais doutros habitats con vexetacién acuéatica. Diante do pantalan queda
ao descuberto un baixo de coios (coifal) que as aves acuéticas utilizan como
pousadoiro. O bosque de ribeira, nas ribeiras e nas illas, componse de freixos,
amieiros, salgueiros e lamigueiros en proporcions variables; en varios puntos
esténdese cara ao interior mesturado con carballos.

COMUNIDADES DE AVES
+ ESPECIES CARACTERISTICAS

Durante a primavera e o veran seran doadas de observar as aves insectivoras
que se alimentan en voo sobre as augas como a andurifia dos campos, a andu-
rifia de cu branco e mais a andurifia das barreiras. Nas beiras moran a lavandeira
branca, a lavandeira real e mais o picapeixe. Varias especies de aves marifias
remontan o rio, entre elas a gaivota patiamarela, a gaivota chorona e mais o
corvo marifio grande. Nas arbores grandes da ribeira dormen e descansan aves
acuaticas como a garza real e a garcifna branca, mais tamén rapinas e corvidos.

As comunidades de paseriformes do bosque da ribeira son moi ricas e diversas,
incluindo especies caracteristicas destes habitats como o a cetia das ribeiras, o

rousifiol e mais o ouriolo ou papafigos, &s que acompafan as especies forestais
mais comuins como o ferreirifio azul, o ferreiro real, o subelifio, o subidor e a
papuxa das amoras. O minato queimado, adoita patrullar as ribeiras e por veces

achégase a aguia pescadora.

ESPECIES SINGULARES

Este punto, como outros na ribeira do Mifio e do Louro, son moi axeitados para
exercitarse na identificacion dos picafollas, singularmente na diferenciacion en-

tre o picafollas europeo e o picafollas ibérico.

ESPECIE CHINCHETA

Garza rubia ou calquera das outras garzas cunha distribucion moi restrinxida en

Galicia como por exemplo a galguifieira.

Corvo mariio grande

Phalacrocorax carbo

Andurina das barreiras

Riparia riparia

PUNTOS AUXILIARES

A visita a ribeira de Paramos e dos catro
puntos de observacion auxiliares (tres 4
beira do Mifio e un na do Louro) propor-
ciona unha visién completa do rio Mifo e
das suas ribeiras no concello de Tui. Estes

puntos, ordenados a favor da corrente, son:

« Os Barios (Caldelas de Tui)
42°03'13"N/8°34'16" O
A carén da desembocadura do rio Caselas.

Arboredo de ribeira e parcelas cultivadas.

¢ Praia fluvial de Areeiros
42°03'15" N/8°37 09" O

Recoméndase especialmente explorar, rio
arriba e rio abaixo. A pista polo rio arriba
permite observar a beira norte da illa da
Cancela. Rio abaixo sae unha pista agricola
que aos poucos centos de metros adbrese a
unha extensién de campos de varias hec-

tareas.

o

Andurifia de cu branco

Delichon urbicum

« Ricamonde (Ponte do Louro)

42°03' 23" N/8°38 05" O
Recoméndase remontar o curso do Lou-
ro até avistar as primeiras casas. Da pon-
te para abaixo esténdense as gandaras de

Guillarei.

¢ Porto de Tui
42°02' 49" N/ 8°38" 26" O
Bo punto para observar as augas do rio e

mais a avifauna que se desenvolve nelas.

